ԱՄՓՈՓԱԹԵՐԹ
 «Որսորդական տնտեսության ստեղծման հանձնաժողովի աշխատակարգը սահմանելու և  կազմը  հաստատելու մասին»   ՀՀ կառավարության որոշման նախագծի կապակցությամբ շահագրգիռ կազմակերպությունների կարծիքների վերաբերյալ

	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության

բովանդակությունը
	Եզրակացություն

	ՀՀ ֆինանսների նախարարություն

17.11.20102թ.

N 1/4.5-2/9058-10
	Նախագծի N1 հավելվածում (Որսորդական տնտեսության ստեղծման հանձնաժողովի աշխատակարգը) հստակեցման կարիք ունի որսորդական տնտեսություն ստեղծելու համար հանձնաժողովին դիմելու կարգը` պահանջվող փաստաթղթերի ցանկի և ձևաչափի առումով:

Ելնելով վերոգրյալից առաջարկում ենք լրամշակել Նախագիծը` հաշվի առնելով կատարված առաջարկությունը:

	Ընդունվել է մասամբ: Նախատեսվել է մշակել որսորդական տնտեսությունների ստեղծման համար հանձնաժողովին դիմելու կարգը` պահանջվող փաստաթղթերի ցանկի և ձևաչափի առումով : 

	ՀՀ տարածքային կառավարման նախարարություն
17.11.2010թ. 

N 01/21/6640-10
	Դիտողություններ և առաջարկություններ չկան:


	

	ՀՀ գյուղատնտեսության նախարարություն
24.11.2010թ.

N ԳԱ/ՄՄ/5214-10
	ՀՀ կառավարության որոշման նախագծի վերաբերյալ առաջարկվում է N2 հավելվածով հաստատվող հանձնաժողովի կազմում ընդգրկել նաև`

ՀՀ գյուղատնտեսության նախարարության աշխատակազմի <<Հայանտառ>> ՊՈԱԿ-ի տնօրենի տեղակալ-գլխավոր անտառապետին,

ՀՀ գյուղատնտեսության նախարարության աշխատակազմի իրավաբանական վարչության պետին,

ՀՀ գյուղատնտեսության նախարարության աշխատակազմի բուսաբուծության, անտառային տնտեսության և բույսերի պաշտպանության վարչության պետին:


	Ընդունվել է : Որոշման նախագծի N2 հավելվածում հանձնաժողովի կազմում կատարվել են համապատասխան փոփոխություններ:

	ՀՀ Գիտությունների ազգային ակադեմիա
26.11.2010թ.

N 24-02/642
	Դիտողություններ և առաջարկություններ չկան:
	

	ՀՀ ոստիկանություն

25.11.2010թ.

N 19/3-1264
	Նախագծի 2-րդ հավելվածը համապատասխանեցնել <<Իրավկան ակտերի մասին>> ՀՀ օրենքի 41-րդ հոդվածի 4-րդ մասի պահանջներին:
	Ընդունվել է : Որոշման նախագծի 2-րդ հավելվածը համապատասխանեցվել է <<Իրավկան ակտերի մասին>> ՀՀ օրենքի 41-րդ հոդվածի 4-րդ մասի պահանջներին

	ՀՀ արդարադատության նախարարություն
17.12.2010թ.

N5063-10
	1.Հայտնում ենք, որ «Որսի և որսորդական տնտեսության վարման մասին» Հայաստանի Հանրապետության օրենքով հստակ սահմանված չէ որսորդական տնտեսության կարգավիճակը և պարզ չէ, թե այն ինչ մարմին է իրենից ներկայացնում: Ելնելով ՀՀ նախագահի 2007 թվականի հուլիսի 18-ի «Հայաստանի Հանրապետության կառավարության և նրան ենթակա պետական կառավարման այլ մարմինների գործունեության կազմակերպման կարգը սահմանելու մասին» թիվ ՆՀ-174-Ն հրամանագրից` այն դիտվում է որպես խորհրդակցական մարմին: Ուստի գտնում ենք, որ «Որսորդական տնտեսության ստեղծման հանձնաժողովի աշխատակարգը սահմանելու և կազմը հաստատելու մասին» Հայաստանի Հանրապետության կառավարության որոշման նախագիծն անհրաժեշտ է ներկայացնել միայն որսորդական տնտեսության կարգավիճակը հստակեցնելուց հետո:
	 «Որսի և որսորդական տնտեսության վարման մասին» Հայաստանի Հանրապետության օրենքով հստակ սահմանված է որսորդական տնտեսության կարգավիճակը, այն է. 

Որսորդական տնտեսություն` նպատակային առանձնացված տարածքում ստեղծված մասնագիտացված բնօգտագործող սուբյեկտ, որի գործունեության նպատակն է որսահանդակների և որսի կենդանիների կայուն օգտագործումը:

	
	2.Նախագծի 3-րդ կետում «որոշմանը հաջորդող» բառերն անհրաժեշտ է փոխարինել «որոշման օրվան հաջորդող» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:
	Ընդունվել է : Որոշման նախագծում կատարվել  է համապատասխան փոփոխություններ: 

	
	3.Նախագծով հաստատվող հավելվածում անհրաժեշտ է նախատեսել դրույթներ որսորդական տնտեսության հանձնաժողովի նպատակների և խնդիրների վերաբերյալ:
	Ընդունվել է : Նախագծում ավելացվել է նոր գլուխ <<Հանձնաժողովի գործունեության նպատակը>> վերնագրով:

	
	4. Նախագծով հաստատվող հավելվածի 14-րդ կետում հանձնաժողովի նիստերի արձանագրությունները` էլեկտրոնային

 փոստով տրամադրելուց բացի, անհրաժեշտ է նախատեսել նաև փոստային եղանակով տրամադրում` ելնելով հետագա տեխնիկական բարդություններից:
	Ընդունվել է : Որոշման նախագծում կատարվել  է համապատասխան փոփոխություններ:

	
	5.Նախագծով հաստատվող հավելվածում անհրաժեշտ է նախատեսել դրույթներ նաև հանձնաժողովի քարտուղարի վերաբերյալ, մասնավորապես` նշելով վերջինիս իրավասությունները:
	Ընդունվել է: Որոշման նախագծի <<Հանձնածողովի նիստերի արձանագրումը>> գլխում ներառվել են հանձնածողովի քարտուղարի վերաբերյալ դրույթ:


                           ՀՀ բնապահպանության նախարար                     Արամ Հարությունյան
